33a Domënia ia por l'ann Bbb
Supliches
Bel Dî, sc’i te dijun „Signur – re dl cil y dla tera“, 
spo cherdunse che tö as la potesté y la bunté da rovëne döt te chësc monn adincuntra al bëgn. 
Al’invocaziun „Söl tru da gní da te“ respognunse „Renforza to popul, Signur.“
1. I periun por düc chi che n’é nia bugn da crëie:
Fá che la Dlijia i dëides da te chirí y da te ciafé tla comunité y tles porsones ch’ai incunta. (chît) Söl tru da gní da te – renforza to popul, Signur.
2. I periun por chi che vëiga döt te na manira negativa.
Condüji pormez porsones che é bunes da ti dé la ligrëza dla fede y portes ite löm y speranza ti pinsiers pesoc y tles prospetives scöres. (chît) 
Söl tru da gní da te – renforza to popul, Signur.
3. I periun dëidesse odëi la meseria dla jënt che patësc por veres y catastrofes dla natöra.
Descëda la comprenjiun por i migranc che chir n miú monn. (chît) 
Söl tru da gní da te – renforza to popul, Signur.
4. I periun por la Caritas, ch’ara ais i mesi da daidé olach’al vá le plü debojëgn 
y ch’ara pois ince tigní cunt de nostes spënores. (chît) 
Söl tru da gní da te – renforza to popul, Signur.
5. I periun do forza y dorada da jí inant olach'i se stanciun y n'odun degügn früc,
dantadöt tl sorvisc y tl amur al proscim. (chît) 
Söl tru da gní da te – renforza to popul, Signur.
6. I periun por düc chi che é morc l’ultimo ann da fan o tla meseria y che n’á albü
degöna assistënza y degun acompagnamënt tl momënt de süa mort. 
Dî plëgn de bunté, 
Gejú, to Fi, nes á insigné che t’os vita en abondanza por düc, 
nia ma tl monn che á da gní mo ince bele chiló te nosc tëmp. 
Sideste cun nos y scínchesse to bun Spirit, ch’i portunse pro nosta pert. 
Do chësc te periunse por Gejú Crist, nosc Signur. Amen. 
ACLAMAZIUNS - KYRIE
Signur Gejú Crist, tö nes vëgnes adincuntra a düc cun amur, stima y comprenjiun






Kyrie eleison / Signur, pieté.
Signur Gejú Crist, tö nes dëides da odëi, da ponsé y da operé te na manira nöia - to to ejëmpl






Christe eleison / Crist, pieté.
Signur Gejú Crist, tö es le tru por nos - la buna noela por döta la jënt






Kyrie eleison / Signur, pieté.
